
КҮН ТӘРТІБІ
	
1) Жергілікті атқарушы органдардағы көрсетілген мемлекеттік қызметтер.
Баяндайды: А.С. Хасенова – аудан әкімі аппаратының мемлекеттік қызметтер көрсету мәселелерін үйлестіру және ақпараттық технологиялар бөлімінің басшысы
2) Мәртөк ауданы бойынша санитарлық жағдайы
Баяндамашылар: Н.Тугизбаев - Мәртөк а/о әкімшілігі, А.М.Калимагамбетов – аудандық Мәртөк аудандық тұрғын-үй коммуналдық шаруашылығы, жолаушылар көлігі және автомобиль жолдары бөлімінің басшысы 
3) Мәртөк аудандық төтенше жағдайлар бөлімінің жүктелген міндеттерінің орындалу барысы туралы
Баяндамашы: Б.Х. Нукушев - Мәртөк аудандық төтенше жағдайлар
бөлімінің басшысы




 ОТЫРЫС БАРЫСЫ

      Ш.Саринов – Бүгін аудан әкімінің орынбасары мен мәслихат төрағасының қатысуымен Қоғамдық кеңес отырысын өткізіп жатырмыз. Күн тәртібінде 3 сұрақ. 
Күн тәртібіндегі мәселені талқылауға көшеміз.
1.Жергілікті атқарушы органдардағы көрсетілген мемлекеттік қызметтер. Баяндамашы – А.С.Хасенова
Құрметті, Шамиль Михайлович және отырысқа қатысушылар!
2025 жылдың 9 ай қорытындысына сәйкес, Мәртөк ауданының жергілікті атқарушы органдарымен барлығы 2260 (2128 - жеке тұлға, 132 – заңды тұлға) мемлекеттік қызмет көрсетілді. Оның ішінде, баламалы негізде қағаз нысанда кеңсе арқылы – 93 (92 - жеке тұлға, 1 – заңды тұлға), мемлекеттік корпорация арқылы – 67 (55 - жеке тұлға, 12 – заңды тұлға),  қызметті алушымен тікелей байланыссыз көрсетілетін қызметті берушінің ақпараттық жүйелері арқылы электрондық түрде көрсетілген – 2100 (1981 - жеке тұлға, 119 – заңды тұлға) мемлекеттік қызмет көрсетілді.
Мемлекеттік органдардың электрондық түрде көрсетілген мемлекеттік қызметтерді қолданушылардың үлесі 93 %-ды құрап отыр.
2025 жылдың 9 ай қорытындысына сәйкес, мемлекеттік қызмет көрсету кезінде заңды себептер негізінде барлығы 169 (168 - жеке тұлға, 1 – заңды тұлға) бас тартулар орын алды. 
Атап айтар болсақ:
· аудандық жұмыспен қамту және әлеуметтік бағдарламалар бөлімі – 129 бас тарту;
· аудандық қаржы және экономика бөлімі – 16 бас тарту;
· аудандық ТҮКШ, жолаушылар тасымалы және автомобиль жолдары бөлімі – 9 бас тарту;
· Мәртөк ауылдық округі - 6 бас тарту;
· Родников ауылдық округі – 3 бас тарту;
· аудандық ауылшаруашылығы бөлімі – 2 бас тарту;
· аудандық сәулет, құрылыс және қала құрылысы бөлімі – 1 бас тарту;
· аудандық мәдениет және спорт бөлімі – 1 бас тарту;
· Құрмансай ауылдық округі – 1 бас тарту;
· Сарыжар ауылдық округі – 1 бас тарту.
Яғни, 2025 жылдың 9 ай қорытындысы бойынша, жергілікті атқарушы органдар тарапынан негізсіз бас тартулар орын алған жоқ.
Мемлекеттік қызметтің көрсетілу қағидасына сәйкес, жергілікті атқарушы органның мемлекеттік қызметті көрсетуге жауапты маманы жергілікті уақыт 18.30-ға дейін келіп түскен өтінішті сол күні, яғни, сағат 18.30-ға дейін қабылдап, қағидаға сәйкес жүзеге асыруы керек. Алайда, ағымдағы жылдың 9 ай қорытындысына сәйкес, кейбір бөлімдер мен ауылдық округ әкімдіктерінде бұл талап бұзылғандығы анықталды. 
Тоқталып өтсек:
· аудандық жер қатынастары бөлімі арқылы 2 қызмет (28.02.25ж. сағ.: 18:10 С.М.Байжановтан, 18.04.25ж. сағ.: 16:27 З.Ж.Аяповадан түскен өтінімдер) 3 және 4 күнге кешіктіріліп қабылданған;
· аудандық ауылшаруашылығы бөлімі арқылы 14 қызмет (15.01.25ж. сағ.: 13:00 А.Е.Гореловтан, 14.03.25ж. сағ.: 18:20 Р.С.Избасовтан, 15.05.25ж. сағ.: 12:19 және 12:49 А.Т.Мурзиннен, 22.07.25ж. сағ.: 17:29 Д.Н.Ахметовтен, 12.08.25ж. сағ.: 09:10 Ж.Е.Карабековтен, 12.08.25ж. сағ.: 10:12 И.И.Жумагазиннен, 19.08.25ж. сағ.: 11:35 «Березевка» ШҚ-нан, 19.08.25ж. сағ.: 11:12 «Агрофирма-Коквест» ЖШС-нен, 19.08.25ж. сағ.: 12:12 «Neo-Plus» ЖШС-нен, 05.09.25ж. сағ.: 17:38 Р.У.Мырзалиннен, 05.09.25ж. сағ.: 17:52 Б.Ж.Сисенбайдан, 06.09.25ж. К.К.Тулегеновтен, 23.10.25ж. сағ.: 15:19 А.Б.Алиевтен түскен өтінімдер) 1, 3 және 4 күнге кешіктіріліп қабылданған;
· Қарашай ауылдық округі әкімдігі арқылы 1 қызмет (21.08.25ж. сағ.: 17:01 А.В.Неждановадан түскен өтінім) 1 күнге кешіктіріліп қабылданған;
· Тәңірберген ауылдық округі әкімдігі арқылы 3 қызмет (08.01.25ж. сағ.: 15:07 аудандық ветеринарлық станциядан, 27.05.25ж. сағ.: 09:37 С.А.Шамсоновтан, 18.08.25ж. сағ.: 16:19 «Энергосистема» ЖШС-нен түскен өтінімдер) 1 күнге және 1 аптаға кешіктіріліп қабылданған;
· Хазірет ауылдық округі әкімдігі арқылы 1 қызмет (17.06.25ж.        сағ.: 17:01 Е.Ж.Жапаровтан түскен өтінім) 1 күнге кешіктіріліп қабылданған.
Аталған бұзушылық басқа бөлімдер мен ауылдық округ әкімдіктерінде анықталмады.
Аудан бойынша мемлекеттік көрсетілетін қызметтер тақырыбында барлығы 15 баннер орналастырылған.
Ағымдағы жылдың 9 айының қорытындысына сәйкес, мемлекеттік қызмет көрсету сапасын арттыру және бақылау мақсатында жергілікті атқарушы органдармен 34 түсіндіру іс-шаралары жүргізіліп, қызмет алушыларға толық әрі түсінікті ақпарат беру мақсатында аудандық «Мәртөк тынысы» газетінде барлығы - 16 мақала жарияланды.
Сонымен қатар, жыл басынан бері мемлекеттік қызмет көрсетуге жауапты 15 қызметкер біліктілікті арттыру семинар-курстарын өтті.
2025 жылдың 9 ай қорытындысына сәйкес, аудан бойынша мемлекеттік қызметтер жергілікті атқарушы органдармен уақытылы көрсетілді. Мерзімі бұзылып көрсетілу фактілері анықталған жоқ.
Ағымдығы жылды аудан бойынша мемлекеттік қызметтердің мерзімін сақтап, кешіктірулерсіз аяқтаймыз деп жоспарлануда, соған орай, мемлекеттік қызметтердің жергілікті атқарушы органдармен уақытылы көрсетілуі тұрақты түрде бақылауда.
Мемлекеттік қызметтер көрсету сапасын арттыру мақсатындағы жүргізіліп жатқан жұмыстар әлі де жалғасын табатын болады.
Баяндама аяқталды, назарларыңызға рахмет!
Ш.Саринов – Биыл мамандарға семинарлар, оқу өткізілді ма?
А.Хасенова – Алдынғы жылдың мамыр айында мемлекеттік қызметте жүрген округ мамандары, бөлім мамандармен бірлескен кездесу семинар өткізілген болатын. Әлі де ондай семинарлар ұйымдастыратын боламыз, өйткені біздің облыстан да облыс әкімінің аппаратынан мемлекеттік бақылау бөлімінің басшылары және бас инспекторлар бізге тексеріспен келген уақытта ол кезде де біз барлық осы мемлекеттік қызметте жауапты басшылармен мамандарын қосып семинар өткізген болатынбыз.
Ш.Саринов – Ал облыс бойынша біздің аудан қандай орында?
А.Хасенова – Осы 9 ай қорытындысына сәйкес алдынғы орында тұрмыз. Енді жылдың аяғына дейін кешіктірмей аяқтайтын болсақ аудандар бойынша алдынғы қатарға шығамыз деп жоспарлап отырмыз. Ал облыс бойынша Хромтау ауданы.
Ш.Саринов – Жақсы, рахмет! Тағы кімде қандай сұрақ бар? Ешқандай сұрақ болмаса келесі сұраққа көшеміз.
2. Мәртөк ауданы бойынша санитарлық жағдайы.                      Баяндамашы – А.М.Калимагамбетов, Н.Тугизбаев 
Мәртөк ауданы бойынша елді мекендерде көктемгі көгалдандыру, санитарлық тазарту және абаттандыру жұмыстарын жүргізу туралы
Мәртөк ауданы елді мекендерінің аумағында қыркүйек айының 13 мен қараша айының 13 аралығында көгалдандыру, санитарлық тазарту және абаттандыру бағытталған сенбілік өткізу жоспары.       
Сенбілік кезінде атқарылатын жұмыстар жоспары:
1. Мәртөк ауылына кіреберіс және айналма жолдардың жол жиегін тазалау жұмыстарын жүргізу;
2. Елді мекендердің айналасында тұрмыстық қалдықтар мен қоқыс жиналған жерлерді тазарту;
3. Көшелер мен қоғамдық орындарды тұрмыстық қалдықтармен қоқыстардан тазарту және ТҚҚ арналған  жерлерге шығару ;
4. Ауылдық елдімекен тұрғындарымен бірлесіп сенбілік тазарту жұмыстарын  ұйымдастыру ;
5. Аудан тұрғындары қоқыс пен тұрмыстық қалдықтарды арнайы белгіленген жерлерге жеткізбеген жағдайда жауапкершілік туралы түсініктеме жұмыстарын жүргізу;
6. Өзен, көлдер айналасын қоқыстан тазарту; 
7. Білім, мәдениет, дене шынықтыру және денсаулық сақтау бөлімдеріне қарасты объектілерінде сенбілік көгалдандыру, санитарлық тазарту және абаттандыруға арналған жұмыстар өткізу ;
8. Дүкендер, кәсіпкерлік субъектілері және басқа ғимараттарының қасбеттерін дұрыақстау; 
9. Жол жиегінде орналасқан орман алқабтарын қоқыстан тазарту және қураған ағаштарды қию жұмыстарын ұйымдастыру;
10. Бұқаралық ақпарат құралдары арқылы өткізілетін және өткен сенбілік жұмыстары туралы мәліметті аудан тұрғындарына хабардар ету;

Бүгінгі күнге 8 сенбілік өткізілді, оған 1520 адам қатысып, 15 дана техника тартылып қоқыстан 360,2 көшелер мен 13 саябақтар, скверлер тазартылды, 102 ретсіз төгілген үйінділер анықталып, одан 1023,1 тонна және көшелерден 63 тонна қоқыс шығарылды, 35 кіші архитектуралық  объектілер қалпына келтірілді. Сенбілік өткізу бойынша аудан деңгейінде бұқаралық ақпарат құралдарында 25 рет жарияланды. Жоспар бойынша елді мекендерде 2400 тал көшеттер отырғызу. Қазіргі таңда 1550 көшеттер отырғызылды.
Қазақстан Республикасының Әкімшілік құқық бұзушылық туралы кодексінің  434-2 бабына сәйкес – жалпы пайдалану орындарының  ластануы – 43 факт тіркелген.  
505 бабына сәйкес - абаттандыру қағидаларын бұзғаны үшін жауапкершілікке тартылған заңды және жеке тұлғалардың саны(ескерту)-182.
А.Закирзянова - Жаппай бейіт туралы сұрағым бар. 3 жыл бұрын тазалағанбыз, бірақ кепкен бұтақтарды, ағаштарды шығармай, сол жерге қалдырдық. Мен Мәртөк а/о әкімшілігіне хабарластым айттым, бірақ сол қалпында сол жақта қалды. Неге шығармадыңдар? 
Сондай-ақ қараусыз қалған үйлердегі полигондар. Ешкім ешкімге айыппұл да салған жоқ. Ешкім сол үйлердің иесін таппады. Мына қоқыс бүкіл Мәртөктің үстінен ұшып жатыр. КСХТ аумағында әлі де полигон бар.
А.Калимагамбетов – Бұл мәселе бойынша аудан әкімінен тапсырма келді. Барлық а\о әкімдерімен жұмыс жасау сәулет бөліміне тапсырма берілді. Бұл сұрақ 1 айдың ішінде шешілмейді, 1 жылға созылады.
Ш.Саринов – Қашан бізде полигон іске қосылады?
А.Калимагамбетов – Жаңа полигон қазіргі таңда облыс құрылыс басқармасының теңгерімде. Қазір конкурсқа құжат дайындап жатырмыз. Оған жаңадан смета жасау керек. Жасайтын жұмыстары өте көп. Егер қоғамды тыңдап бағасын, тарифті бекітетін болсақ сол жеке кәсіпкер өзі де қолға алам деген. Облыс басқармасынан керекті құжат болмай екі ортада қалып қойдық.
Ш.Саринов – Қазіргі біздің полигонның толғаны соншалықты әр жағы мал қорымына жеткен. Ол қашан шешіледі?
А.Калимагамбетов – Ол енді облыстық деңгейінде көтерілген сұрақ. Біздің балансымызда болғанда бұл баяғыда шешілген болар еді. Алдағы уақытта тасымалдаушы(жинау, жою) анықталғанда осының бәрі шешілетін болады.
Және сол полигон соларға сенімгерлік басқаруға береміз.
Т.Көлкебаев – Полигонды облыстан ауыстыру жөнінде депутаттық сауалмен облысқа біз жазайық, жіберейк. Сосын осы арқылы білейік бұл қандай жағдайда болып жатыр.  Ол үнемі осылай тұра бермейді, бір жағына шығару керек.
Б.Акзамов – Алдында осы полигон әлі кішкентай болған кезде «Мартук сервис» теңгерімде болды.
А.Калимагамбетов – Жоқ алып тастады. Қызметін қысқартып, тек қана өзінің  3 қызметтері қалды.Ол сумен қамтамасыз ету,кәріз,жылумен қамтамасыз ету. 
А.Усенов – Сенімгерлік басқару болғанда сонда барлық жабдықтар әкімдіктің есебінен болады ма?
А.Калимагамбетов – Өған арнайы шарттар болады. Соған сәйкес жұмыс жасалатын болады.
О.Қонысбай – Ол жақын арада шешілетін мәселе емес. Себебі ең бірінші кезекте біз полигонды өз қалпына келтіруіміз керек. Оны кезінде 81млн.тг 
бір мердігер облыс сәулет және құрылыс басқармасы арқылы салып берді.
Қабылдаған солар. Бірақ қабылдағанда құжат жасалу керек еді, бірақ құжаттар жасалмаған. Одан кейін біз басқармамен келісіп күзет қойдық. Оның төлейтін айлығы бар. Бір жыл ұстадық, 1 жылдан кеін қаражат жағынан ондай мүмкіндік болмағандықтан алып тастадық. Енді қазіргі уақытта біз полигонға бұрынғыдай адам қоялмаймыз. Өйткені ақша жоқ. Себебі бұл уақытша қоқыс сақтайтын орын, полигон емес. Қазіргі таңда тарифті енгізіп оны жинап, сұрыптайтын мердігер бар, бірақ біз ол мердігерге толықтай техникасын, сұрыптайтын құрылғысын бәрін алып беруіміз керек. Сондықтан полигонның құжатын бітірмей сұрақ шешілмейді.
Халыққа уәде берілді. Енді келесі жылда осы техниканың барлығын алып беретін боламыз.
Ш.Саринов – Қашан мерзімі? Қашан беріледі?
А.Калимагамбетов – Осы жылдың соңына дейін барлығын анықтап құжат дайындайтын боламыз. Процедуралар өте көп. Өйткені барлық құжат электронды нұсқасында емес қағаз нұсқасында шығарылатын болады. Тәжіребеде бірінші рет болып жатқат зат, жылдың аяғына дейін үлгереміз.
А.Закирзянова – Менде сұрақ сумен қамтамассыз ету жөнінде.Осы КСХТда су сорғы станциясының қаншама жыл құбырлар боялмаған, тазаланбаған.
Қазір күз уақытында ең ыңғайлы кез. Көп су пайдаланбайды. Өз қалпына келтіруге болады.
Ш.Саринов - Міне, өкіл келді, қазір айтып береді.
Бізде басқа ауылдарда санитарлық жағдай қандай? Полигондар бар ма?
А.Калимагамбетов – Полигондар еш жерде жоқ, тек қана уақытша қалдықтар сақтау орындар. Бірақ осындай мәселе Сарыжарда болу мүмкін.
Т.Көлкебаев – Иа айтуың жөн. Алдында әкімнің халықпен кездескенде ең бірінші осы мәселе көтерілді. Кәріз суын қайда төгеміз? 
Өйткені Сарыжардың тұрғындарыоны қалаға төгіп жатыр. Енді биылдан бастап жол ақылы болғандықтан және Ақбұлақ тарифтерін көтергесін кәріз көлігінің 1 рейсі 7000тг. – 10000тг. дейін барады. Әкімнің есебінде осы мәселе көтеріліп ТҮҚШ бөліміне тапсырма берілді. Кәріз суын төгуіне орын қаладан ашамыз ба әлде ауылдан ашамыз ба әзір белгісіз. Және біз мәслихат депутаттық сұраныс арқылы жергілікті күнде жүрген жүк көліктеріне төмен тариф қою мәселесін шешіп жатырмыз.
А.Усенов–Негізі осы қоқыспен айналысу жобаның нәтижесі,пайдасы бар ма?
Т.Көлкебаев – Қоқыс жинап жүргендер пайдасын көре алады. Бірақ олардың барлығында техника жетіспейді. Жәрдем беру керек. 
Ш.Саринов – Жақсы. Енді Мәртөк а/о әкімшілігін тыңдаймыз. 




МӘРТӨК АУЫЛДЫҚ ОКРУГТІ АБАТТАНДЫРУ МЕН КӨГАЛДАНДЫРУ ЖӘНЕ САНИТАРЛЫҚ ТАЗАЛЫҒЫН САҚТАУ ЖҰМЫСТАРЫ ТУРАЛЫ
Үшінші тоқсанның басынан бастап барлығы 120-ге жуық мекеме қызметкерлері 7 сенбілік өткізілді барлық мемлекеттік және жеке мекеме қызметкерлерінің қатысуымен Мәртөк ауылы сыртыңдағы Республикалық және аудандық маңызы бар ұзындығы 40 шақырым айналма жолдардың жиегіндегі қоқыстарды жинау шаралары ұйымдастырылып жүргізілді.
Сонымен қатар Мәртөк ауылының қатты тұрмыстық қалдықтар төгетін полигонының жол жиегіндегі шашылған қоқыс жиналды. 4 бірлік техника 2 бірлік тиегіш, 2 бірлік КАМАЗ жұмылдырылды.
Тазалық пен тәртіпті сақтау үшін ҚТҚ аумағында 6 дана бейнебақылау камералары орнатылды
Сенбілік барысында ӘҚБтК-нің 505-бабы бойынша 46 хаттама толтырылды, 65 хабарлама берілді.
2025 жылдың үшінші тоқсанында ауылдық округ аумағынан 25 тонна қатты тұрмыстық қалдықтар шығарылды. Бұл жұмыстар санитарлық тазалықты сақтау және тұрғындардың өмір сүру сапасын арттыру мақсатында жүзеге асырылды.   
      	Жыл сайын жасыл аймақтарды қоқыстардан тазарту жүргізіледі, қолданыстағы гүлзарларға, ағаштар мен бұталарға күтім жасалады. 
Мәртөк ауылдық округінде шөп шабу жұмыстары жүргізілді, 23 көшеде 19 адам (9 жұмысшы, 10 "Жасыл ел" қатысушылары) шөп шабу жұмыстары жүргізілді.
Келісімшарт бойынша 1000 түп көшет егу жоспарланған (2024-2025ж).
- 2025 жылдың көктемінде 690 түп көшет мұсылман зираты маңына егілді.  
- 2025 жылдың күзінде 310 түп көшет християн зираты маңына егілді.  
- Көшеттер жаз бойы тұрақты түрде суарылды.  
- Егіліп жатқан ағаш түрлері: тополь, қайың, емен.  
Сонымен қатар, жаңа құрылыстар ауданында 200 түп емен көшеті егілді.
Барлық жұмыстар келісімшарт талаптарына сәйкес және технологиялық нормалар сақтала отырып жүргізілді.
Ш.Саринов - Қараусыз қалған үйлер жайында қандай ақпарат бар. 
Н.Тугизбаев - Қараусыз қалған үйлердің иелері анықталды. Кейбір қожайындар шетелге, Ресейге көшіп кеткен. Қалғандары Қазақстанда, басқа қалалар мен облыстарда.
А.Закирзянова – Қожайындары табылса, бұл қаңырап бос қалған үйлердің мәселесі енді шешілді ме?
Н.Тугизбаев – Үйлердің иелерін табу өте қиын. Табылған жағдайда қожайын өлі болып шығып туыстар арасында мүлікті бөлу мәселесі қиын. Сондай-ақ бұл адамдардың тең жартысы маскүнемдер екені белгілі болды.
А.Усенов - Бұл үйлер, аулалар қоқыс тастайтын жерге айналмас үшін оларға кіруді жабуға бола ма? Бір амалы болу керек қой.
А.Калимагамбетов – Заң бойынша ол жекеменшік болғасын біз ол жерге кіруге құқығымыз жоқ. Қараусыз қалған үй болып танылғаннан кейін барып жауып тастап өз қарауымызға аламыз.
Ш.Саринов – Жангалиева көшесінде бір үй бар 3 жыл болды, қоқыс әлі шығарылмаған. Төгіп жатыр. Егер ол қожайындарда мүмкіндік болмаса,онда сендер әкімшілік жәрдем беріп шығарып беріңдер. Осыны ескеріңізші.
Онда 3 сұраққа көшейік. Былтыр қандай жағдай болды, биыл қандай жағдай.
Осы жігіттердің арқасында, әкімшіліктің жәрдемімен биыл көктемде басқа өңірлер суға кетсе бізде бәрін аман алып қалды.
3.Мәртөк аудандық төтенше жағдайлар бөлімінің жүктелген міндеттерінің орындалу барысы туралы.
Баяндамашы – Б.Нукушев
Мәртөк ауданының Төтенше жағдайлар бөлімі жыл басынан бері аудан көлемінде көптеген іс-шараларды кезең кезеңімен жүзеге асырып келеді. Олардың ішінде төтенше жағдайлардың алдын-алу, өрт қауіпсіздігі бойынша тұрғындар арасында профилактикалық түсіндірме жұмыстары, ТЖ мен өрттерді жою, дереу әрекет ету және дер кезінде көмекке келу, ауданның басқада қызметтерімен бірлесіп әрекет ету іс-шараларын тұрақты түрде жүргізіп келеді. Жыл басынан бері біздің күш-құралдар хабарламалар мен келіп түскен ақпараттар бойынша 100-ден астам шығулар жасап, тұрғындарға дер кезінде көмекке келе білді. Оның ішінде 5 рет Авариялық-құтқару жұмыстары, 2 рет Іздестіру құтқару жұмыстары, 2 рет Жол көлік оқиғалары, 73 рет жанулар мен өрттер, 18 рет басқада шығуларды жүзеге асырды.
Ауданда коммуналдық жағажайлар ашу мақсатында ағымдағы жылдың 15 мамыр Ақтөбе облысы Төтенше жағдайлар департаментінің Жедел құтқару жасағы қызметкерлерімен 1 суға шомылу орны тексерілді. Тексеру барысында Қазан ауылындағы «Қазан-2» су бөгетінде жағажай жарамды деп танылды. Сондай-ақ аудан аумағында 34 суға түсуге тыйым салынған орын бар. Ол орындарға 34 тыйым салу белгісі орнатылды. Рейдтік іс-шараларға келетін болсақ жазғы кезеңде қауіпсіздікті ұйымдастыру үшін су айдындарына күнделікті 5 адам жұмылдырылады. Ағымдағы жылдың 1 маусымынан бастап  180 рейд жүргізілді. Осы атқарылған іс-шаралардың арқасында аудан бойынша суға кету фактісі тіркелмеді.
Мәртөк ауданында әлеуметтік осал топтар бойынша барлығы: 585 азамат пен азаматша тіркелген. Қазіргі таңда жылыту маусымы кезеңінде барлық әлеуметтік осал топтағы тұрғын үйлер араланып, тұрғындарға жылыту пештерін пайдалану кезіндегі өрт қауіпсіздік талаптары, түтін мұржаларын тазалау, жанғыш материалдарды пештерден қауіпсіз қашықтықта орналастыру, жану парағын орнату және пештерге жөндеу жұмыстарын жүргізу шаралары бойынша түсіндірілді. Тұрғын үйлерде пештен болатын уланудың алдын алу мақсатында әкімдіктен 100 ге жуық улы-газ датчиктері алынып, тұрғын үйлерге орнатылды.
Мәртөк ауданы бойыша 2025 жылғы су тасқыны кезеңіне дайындық бойынша барлығы 6 елді-мекенде жазғы және күзгі кезеңде инженерлік жұмыстар жүргізу жоспарланған болатын және қазіргі таңда 3 елді-мекенде инженерлік жұмыстар толық аяқталды. Дәлірек айтсақ:
1. Мәртөк ауданы Қаратоғай ауылында: ауылдың екі жағынан арықты тереңдету жұмыстарын жүргізу жоспарланып, жұмыстар толығымен аяқталды. Арықтың жалпы ұзындығы 1,5 км.
1. Байнассай ауылында: 13 жылдық Қазақстан ауылының кіреберісіне автокөлік жолында көпір орнату жұмысы жоспарланып, жұмыстар толығымен аяқталды. 
1. Құрмансай ауылында: Егізата ауылдың кіреберісіне автокөлік жолында көпір орнату жұмысы жоспарланып, жұмыстар толығымен аяқталды. 
1. [bookmark: _GoBack]Мәртөк ауылы: Байтурин көшесінен Аубакиров көшесіне дейін арық салу, Брусиловский және Жамбыл көшелерінің қиылысында су өткізу құрылғысын орнату, Астана, Абдирова, Мазков, Уәлиханов көшелерінің жол деңгейін көтеру және арықтарды тереңдету, Есет Көкіұлы көшесінен бастап Буктеев көшесінің бойындағы тас жолға дейін арықты терендету және тас жолда су өткізу құбырларын орнату жұмысы жоспарланды. Қазіргі кезде жұмыстар басталды.
       2025-2026 жылғы қысқы кезеңге дайындық жергілікті атқарушы органдармен және автожол иелерімен 35 тонна инертті материал, 6 тонна жанар жағар май отыны, оның ішінде 3 тонна дизель майы және 3 тонна АИ-92 дайындалған болатын. Аудан аумағында қыс кезеңінде төтенше жағдайдан зардап шеккендерді орналастыру бойынша 10 жылыту пункті құрылған. Қазіргі таңда осы аталған жылыту пунктермен жаңа келсімшарт жасалуда.
Осы жылда ешқандай төтенше жағдай тіркелген жоқ. Басқа аудандарда бізге қарағанда өте көп қайғылы жағдайлар болды. Мәртөк ауылының өзінде КСХТдан бастап жаңа трассаға дейін өте көп жұмыстар атқарылды. Сарыжар мен Саржансайда 4 км су тасқынына қарсы жұмыс жасалып күшейтілді. 
Баяндама аяқталды, назарларыңызға рахмет.
А.Закирзянова – Осы айтылған сіздерге жанармай қоры жеткілікті ме?
Б.Нукушев - Бұл қор жанармайы әр түрлі жұмыстар үшін арналған. Бұдан бөлек бізге ай сайын балансқа  төтенше жағдайларға, өрттер үшін жанармайы бөлінеді. Әр түрлі төтенше жағдайларда біз адамдарды орналастыру үшін мектептерді ашық ұстаймыз.
А.Закирзянова - Бұл үйлер арасындағы өсіп кеткен, бітеліп қалған өрт жолдары сіздің міндеттеріңіздің бір бөлігі ме? Жабдықпен өте алмаған кезде.
Б.Нукушев – Бұл өте жақсы сұрақ. Олар әдетте біздің жабдыққа және кез келген басқа жабдыққа арналған. Бұрын, 2014 жылға дейін, Ішкі істер министрлігіне біріккенге дейін бізде техникалық стандарттау бөлімі болған, кейін кәсіпкерлерді қолдау мақсатында оңтайландыру келді. Ал қазір біз дүкендерді де тексермейміз. Мұның барлығына тыйым салынған. Сол 2014 жылға дейін кез келген жеке тұлға үй салған кезде бізден құрылысқа рұқсат алған, ал құрылыс біткеннен кейін пайдалануға беру туралы бізден қорытынды алды. Бізде қазір ондай өкілеттіктер жоқ. Ал енді кімге болсада келіп өрт қауіпсіздігі ережелерін сақтамайсың деп айта алмаймыз. Өрт шыққан кезде айта аламыз, тек осы жағдайда ғана. Бізде қазір мұндай функциялар жоқ, біз оны шын мәнінде болғаннан кейін ғана жасай аламыз.
Ш.Саринов - Менде жүзу аймақтары туралы сұрағым бар. Неліктен оны Елек өзенінде жасауға болмайды?
Б.Нукушев - Өйткені Елек өзенінің ағысы бар. Бұл орынды біреу алып, жабдықтаса ғана бере аламыз. Яғни, ол жерге дайындалған құтқарушыны орналастырады және т.б. 
Мысалы, Казанка өзенінде таңғы 9-дан кешкі 8-ге дейін кезекшілікте тұрған құтқарушы бар. Тек ешкім жауапкершілікті өз мойнына алғысы келмейді.
Сонымен, сіз мұны басқа жүзу орындарындағы сияқты еш қиындықсыз жасай аласыз. 
Ш.Саринов – Мына жерде ХҚКО басшысы келіп отыр. Кімде қандай сұрақ.
А.Закирзянова - Сізде қызметкерлер жеткілікті ме?
А.Надырұлы – Кадр мәселесі бар, иә. Оңтайландыру жүргізілуде, екі адам қысқартылды, олар жыл соңына дейін тағы жартысын қысқартпақшы.	
Премьер-Министрдің отырысында айтылды жабылу мүмкін. Жалпы 2026 жылдың 1 квартал деп айтып жатыр. Барлық қызмет электрондық форматқа өтіп жатыр. Жылжымайтын мүлікті тіркеу және зейнеткерлікке тіркеу ХҚКО арқылы. Жылдың соңына дейін порталға оларды өткізеді. Содан кейін белгілі болады. Адам жетіспеушілік бар негізі. Айтылып, жазылып жатыр жағдайымыз, бірақ ешқандай нәтижесі жоқ. Қазіргі таңда 3 бөлімді қосып жіберді. Қай жерде мәселе бар, сол жерде жүремін. Барынша жұмыс жасап жатырмыз.
Ш.Саринов - Сұрақтарың болмаса күн тәртібі бойынша бүкіл сұрақтарды қарап шықтық. Барлықтарыңызға Рахмет.






ШЕШІМ ЕТТІ:

1. Қоқысты шығармағаны үшін, осындай істері үшін адамдарға айыппұл салып, жергілікті газетке шығарайық.
2. 
3. 
4. 





Кеңес төрағасы   	                                                  Ш. Саринов

Жиналыс хатшысы                                                  Э.Жаксыбекова


